
  9:30-9:45 Recepción

  10:00-12:00 Espazo de intercambio entre familias e docentes 

  12:00-13:00 Visita guiada á Asociación Raíña Paraíso

  13:00-14:00 Xantar

  14:00 Despedida 

Programa

Neste documento se recollen as actividades e resultados do II
Encontro da Rede de Eco Hortas Escolares, celebrado na

Asociación Raíña Paraíso (Vilasantar) o 27 de abril de 2024.



Participantes

En total asistiron 11 persoas (10 persoas adultas e 1 neno).

Entre as persoas adultas que se achegaron 3 formaban parte de 2 familias
participantes e 7 eran docentes de centros educativos galegos. As docentes
eran tamén participantes do “curso de horta escolar ecolóxica” integrado no
Plan Proxecta da Rede da edición 2023-2024. Catro destes centros están
integrados na Rede (CEIP de Prácticas CEIP Sobreira Valadares, CPR Possumus e
IES Monte Castelo) e os outros tres non (CEIP A Paz-Tintureira, CPI Ponte
Carreira – Frades e CEIP Plurilingüe Pedro Caselles Rollán de Xove).

Tamén participou unha asesora do CAFI, como parte da súa labor de rexistro de
participación das docentes do curso.



Espazo de Intercambio entre
familias e docentes

 1. Intercambio de boas prácticas

A xornada comezou coa dinámica do “termómetro”. Cada unha das participantes expuxo unha
ou varias ideas de actividades exitosas no seu centro educativo. Ao rematar cada unha das
ideas, o grupo tiñan que respostar á pregunta de “como de factible ou realista sería
implementar esa idea no meu centro educativo?”. Para respostar, terían que situarse
espacialmente ao longo dunha escala marcada por dous extremos: “imposible” e “moi factible”.
Deste xeito, dun xeito áxil e rápido, podían ver o grao de replicabilidade de cada unha das ideas
que vía o propio grupo. E a partir de aí, debatir brevemente sobre por que se situaban nun ou
noutro punto.

A continuación recóllense as ideas de cada unha das participantes:

- Ana (CEIP de Prácticas): 
As tertulias da Horta (que llevamos pocas) 
Os eco voluntarios tarefas no tempo de lecer

- Rocío (Possumus):
A organización do alumnado para a rega. 
Plantación en xardín vertical de amorodos. 

-Eva (A Paz): 
Vinculación con cociña e reparto de espazos e cultivos por niveis: 1º (plantas
medicinais); 2º (plántas aromáticas), 3º (hotel bichos) (plantación do bancal 1), 4º (oasis
de bolboretas) (plantación do bancal 3).

-María Naveira (IES Monte Castelo): 
Traballo colaborativo entre alumnado de ciclos e alumnado da ESO.

-Marta Álvarez (Pedro Caselles Rollán, Xove): 
Proceso de transformación que levamos a cabo de maneira colaborativa coa axuda dun
plan de voluntariado de Alcoa, o concello e algunhas familias.

-Maite García Pampín (CPI Ponte Carreira - Frades)
Hotel de insectos en coordinación con ESO.

-Marta Bautista (CEIP Sobreira-Valadares): 
Crear un banco de recursos según as necesidades de cada mestre e facendo un traballo
común con as familias do centro.



 2. Outras ideas

A continuación, organizouse a segunda parte do espazo, para o cal, sumáronse a estas ideas,
unha selección de outras ideas identificadas dende a Rede de Eco Hortas Escolares e
que se compartiron en formato póster. 

Tratábase de ideas de actividades ou iniciativas que se recolleron en espazos anteriores
(diagnóstico de hortas escolares, conclusión do I Encontro da Rede e solicitudes enviadas
por centros educativos ao Plan Proxecta de Rede). Estas ideas agrupáronse en dous
ámbitos: ”participación da comunidade educativa” e “ Inclusión ou mellora no traballo
curricular ou de aula”.

A continuación se inclúen as ideas recollidas nos pósters.







Divididas en 3 grupos debían
compartir a súa proposta
coas compañeiras do grupo e
identificar, a través de varias
preguntas guía, as dificultades
e oportunidades para levala a
cabo.

Logo desta parte expositiva tivo
lugar unha segunda parte que
consistitiu nun traballo por
grupos. As participantes debían
seleccionar unha idea que creían
que poderían desenvolver no seu
centro educativo no seguinte
curso escolar. Podía ser unha das
ideas expostas polas
compañeiras, das que estaban nos
pósters ou ben algunha outra nova
que elas mesmas identificasen. 

A continuación, recóllense as propostas compartidas polas participantes.

-Mercado de produtos da horta (recadación de fondos).
-Convertir a horta escolar en materia (escollida por 2 participantes).
-Poñer en marcha un composteiro.
-Maleta viaxeira da horta para que vaia aos fogares.
-Aumentar a superficie da horta (repensar ao patio con alternativas de xogo ao
fútbol).
-Colaboración con outros centros de FP.
-Integrar na coordinación de horta ás familias.
-Talleres ou actividades de horta coordinadas por familias.



Ao longo da xornada compartíronse actividades e
iniciativas que están funcionando en diferentes centros
e mesmo que se levan a cabo con certa asiduidade. Por
exemplo, 4 centros educativos tiñan hotel de insectos, 2
centros vinculan a horta coa cociña (neste caso porque
contan con comedor propio), e moitos deles realizan
compostaxe.  Isto demostra o interese a a
potencialidade da horta como un proxecto máis integral,
a través da visión da economía circular (peche do ciclo
da materia orgánica) ou da necesidade de incorporar
alimentos saudables nos comedores escolares.

Doutra banda, expuxéronse tamén dificultades comúns
a todos os centros, como é a participación do equipo
docente ao completo (a aposta pola horta como
proxecto de centro), e a limitación de espazos que en
moitas ocasións condiciona o desenvolvemento do
proxecto. Neste sentido, plantexouse a necesidade de
repensar e “reverdecer” os patios para habilitar e facer
accesibles ao alumnado diferentes espazos de cultivo.

Tamén se puxo en valor o papel das familias como
axente chave dos proxectos de horta. Así, son varios os
centros educativos que manifestaron a súa vontade de
favorecer a participación activa das familias, tal e como
está acontecendo en varios centros da Rede que poden
servir de inspiración neste sentido.

Por último, recuperouse a idea de establecer a  horta
como materia obrigatoria para alumnado dun
determinado nivel, como extratexia de integración
curricular. Esta iniciativa, que xa se está a desenvolver
con éxito nun dos centros da Rede, pode ser unha das
iniciativas sobre as que afondar en canto á indagación
sobre os requisitos formais que precisarían cumprir os
centros educativos para poder replicar esta medida. 

Conclusións
Elementos significativos
identificados na xornada



Avaliación das
participantes

Avaliación rápida da xornada
feita polas persoas
participantes ao seu remate

Felicito Critico Propoño

Experiencia
Destino

Organización
Máis sesións presenciais Un obradoiro de compost

Organización
Contidos

O tempo (clima) :(
Propoñer máis actividades

sobre algúns dos
subtemas que foron saíndo

Sitio
Iniciativa
Comida

Colaboración/Formación/
Axuda para levar a cabo a

proposta no meu cole

Comida riquísima
As ideas das charlas

Ver o horto e os invernadoiros Repetir

Organización
A oportunidade de xuntarnos
e ter este día de intercambio

de experiencias

Colaborar noutros
entornos

Á organización e aos
compañeiros porque todas as

profes teñen proxectos e
vexo que son moi reais e que

se están levando a cabo




